
Annotatsiya: Ushbu maqolada Abu Rayhon Beruniyning qisqacha hayoti 

hamda butun umri davomida izlanishlari va tadqiqotlari davomida yozib qoldirgan 

ilmiy meroslari shu bilan birga ushbu asarlarning fanlar taraqqiyotida tutgan o‘rni 

haqida so‘z yuritiladi. 

Kalit so‘zlar: geodeziya, astranomiya, geografiya, paleontologik kuzatishlar, 

taraqqiyot, ilmiy meros, irsiyat, muhit, tarbiya,kamolot, kuzatishlar, tajriba.  

Аннотация: В данной статье рассказывается о недолгой жизни Абу 

Райхана Беруни и научном наследии, которое он оставил в ходе своих 

исследований и занятий на протяжении всей своей жизни, а также о роли этих 

трудов в развитии науки. 

Abu Rayhon Muhammad ibn Ahmad al-Beruniy – Islom oltin davrining 

zabardast vakillaridan biri. G‘arb mamlakatlarida uning ismi Alibo‘ron deb ham 

yuritiladi. Al-Beruniy nomi forscha so‘zdan olingan bo‘lib o‘zi tug‘ilgan Afrig‘ 

Xorazmshohlar poytaxti Kat shahrining chekka bir tumani nomiga atab qo‘yilgan.  

Al-Beruniy milodiy 973-yilda Ahmad ibn Ali Andijani xonadonida tavallud 

topgan. Uning komil inson bo‘lib yetishishida Muhammad ibn Jobirning hissasi 

katta. Beruniyning ilmiy boyligi haqida gapiradigan bo‘lsak, Xorazm tili bilan birga 

forsiy, sog‘diy, yunon va qadimgi yahudiy tillarini, hattoki qadimgi hind tili 

sanskritini ham o‘rgangan. Butun umri davomida o‘qib izlangan, shu qatorda 

ko‘pgina tadqiqotlar olib borgan. U yunon klassik ilmi, astronomiya, geografiya, 

botanika, tarix, geologiya hamda filologiya va falsafa fanlaridan ham chuqur 

bilimlarni egallagan hamda ushbu fanlarga oid ko‘pgina asarlarni ham yaratgan. 

Allomaning yer yuzasi va koinotga doir bilimlarining sarhadi judayam keng bo‘lgan 

[1, 2]. 

Abu Rayhon Beruniy geografiya, astranomiya va geodeziyaga oid amaliy 

masalalariga yechim topgan. U Amerika qit’asining borligini taxmin qilib ketgan. 

Ammo o‘sha davrda tadqiqotlarini isbotlashning iloji bo‘lmagan. U Sharq 

mamlakatlari orasida birinchi bo‘lib Yer va Osmon globusini yasagan hamda 

astranomiyaga oid bir qancha asarlar yozgan.  

Allomaning Qobus ibn Vushmagirga bag‘ishlab yozgan “Qadimgi xalqlardan 

qolgan yodgorliklar” asari Beruniy nomini Yaqin va O‘rta Sharqqa mashhur qilgan. 

Ushbu asarda o‘zidan oldin yashab o‘tgan xalqlarning yozib qoldirgan ilmiy asarlari 

va moddiy meroslari haqida so‘z yuritiladi. 

O‘z davrining buyuk olimi bo‘lgan Beruniyning ilmiy merosi haqida yozadigan 

bo‘lsak, yillar davomida qimmatbaho toshlar va kamyob metallar ustidagi tajriba va 

tadqiqotlar asosida “Minerologiya”asarini yaratgan.  Ma’mun akademiyasidagi 

faoliyati davomida “Xorazmning mashhur kishilari”, “Geodeziya” (to‘liq nomi 

“Turar joylar orasidagi masofani tekshirish uchun joylarning chegaralarini 

aniqlash”) kitoblarini ham yozgan [3, 4]. 

“Geodeziya” asarida astranomiya va geografiya fanlari bilan birga 

paleontologik kuzatishlar natijalari ham yoritib berilgan.Uning yana bir muhim asari 

“Munajjimlik san’atidan boshlang‘ich tushunchalar”dir.  

Ma’lumki, Mahmud G‘aznaviy Hindistonga qarshi yurish qilganida Abu 

Rayhon Beruniy ham unga hamrohlik qilgan. Alloma eski hind tilini bilganligi 

sababli hind xalqining adabiyoti va san’ati hamda madaniyati bilan yaqindan 

tanishgan. Ushbu taassurotlar natijasida 1030-yilda G‘arb va Sharq xalqlari orasida 

keng e’tirof qilingan “Hindiston” nomli mashhur asarini yaratgan. Bu kitobning 

to‘liq nomi esa “Kitobu taxqiqi molil Hind min maqulatin fil aqli av marzulatin”, 

ya’ni Hindlarning aqlga sig‘adigan va sig‘maydigan ta’limotlarini aniqlash kitobi”. 

Qisqacha “Hindistonga oid tadqiqotlar” yoki “Hindiston” deb yuritiladi [5, 6].  

Beruniyning astranomiyaga oid “al-Qonun al-Ma’sudiy (“Ma’sudiy qonuni”) 

nomli yirik asarini shoh Ma’sudga bag‘ishlagan. Beruniyning ilm-fan sohasida 

qoldirgan yodgorliklari bugungi kunda bizning eng qimmat boyligimiz hisoblanadi. 

Uning oltindanda qimmat asarlari va o‘gitlari yordamida dunyoqarashimiz 

kengayadi, komil inson tushunchasi esa ezgu fikrlar bilan yanada go‘zallashadi. 

Ushbu yetuk shaxsning inson kamolotida odob-axloq va tarbiyaning o‘rni muhim 

ekanligi yuqorida keltirilgan barcha asarlarda ta’kidlab o‘tilgan [7, 8].  

Al-Beruniy ta’limotiga ko‘ra inson kamolga yetishishida eng muhim omillar 

ilm-ma’rifatli bo‘lish va yuksak axloqlilik ekanligi o‘z ifodasini topgan [9, 10]. 

Uning nazariyasi bo‘yicha inson kamolotida uch narsa muhimligi ta’kidlangan: 

irsiyat, muhit, tarbiya.  

Shu o‘rinda savol tug‘iladi: Tarbiya o‘zi nima?  

Tarbiya – bu muayyan, aniq maqsad hamda ijtimoiy-tarixiy tajriba asosida yosh 

avlodni har tomonlama o‘stirish, uning onggi xulq-atvori va dunyoqarashini tarkib 

toptirish jarayoni. Hozirgi davrda ta’lim va tarbiya bir biriga chambarchas bo‘gliq. 

- Bu atamalar hozirgi kun pedagogikasida ham keng qo‘llaniladi [11, 12]. 

Chunki tarbiya insonning hayotini qolaversa, kelajagini ham hal qiladigan 

darajada muhim.  

Shuni ta’kidlash joizki, Abu Rayhon Beruniyning dunyoqarashi keng bo‘lgan 

komil insonni tarbiyalashga oid bu fikrlari faqat o‘z zamonasi uchungina emas balki, 

hozirgi davr ta’lim-tarbiya ishlarini takomillashtirishda katta ahamiyatga ega [13, 

14]. 

Bugungi kunda fan taraqqiyotida nafaqat Beruniyning balki butun sharq 

allomalarining yozgan asarlari pedagoglar uchun dars o‘tishga asos bo‘lib 

kelmoqda. Ushbu asarlarda nazariy bilimlar balki, tadqiqot jarayonlarda amalga 

oshirilgan amaliyotlari ham zamonaviy darslarimizda keng qo‘llaniladi.  

Buyuk allomalarning yozgan asarlari haqiqatan tahsinga loyiq. Chunki ularda 

ilmiy ishlar, sohaga doir qiziqarli va kerakli ma’lumotlar, xoh u zamonning, xoh bu 

zamonning talabiga javob beradigan darajada oltinga teng tarbiyaviy ahamiyatga ega 

nasihatlari o‘rin olgan.  

Beruniyning fikricha, odob va axloqiylik insonning eng yaxshi sifatlaridan biri 

bo‘lishi kerak. Bunday sifatlar insonlarda birdaniga shakllanmaydi. Bunday 

xislatlarni rivojlantirish birinchi o‘rinda ota-onaning, pedogogning, nafaqat 

pedagogning balki, butun jamiyatning zimmasidadir [15, 16]. Bu buyuk allomamiz 

ta’lim-tarbiya jarayonlariga musulmon dini talablaridan kelib chiqqan holda 

yondashgan.  

Beruniy insonning ma’naviy qiyofasidagi barcha xislatlarni yaxshilik va 

yomonlik kabi turlarga ajratadi. Insondagi barcha yaxshi xislatlarga saxiylik, 

odoblilik, rostgo‘ylik, to‘g‘rilik, sobitqadamlik, ehtiyotkorlik, o‘zini tuta bilish, 

odillik, adolatlilik, kamtarlik, shirinsuxanlik kabi xislatlarni kiritgan. Takabburlik, 

hasadgo‘ylik, yolg‘onchilik, adolatsizlik kabi yomon xislatli kishilarni qoralaganlar 

[17, 18]. 

Shuningdek, al-Beruniyning bizga qoldirgan merosi haqida gapiradigan 

bo‘lsak, uning vafotidan keyin allomaning faoliyati olimlar tomonidan e’tirof 

etilmagan balki, asoslanmagan ham [19, 20]. 

Oradan asrlar o‘tib uning “Hindiston” asaridagi nazariyalari Britaniyaliklarda 

qiziqish uyg‘otgan.  

Astroid va Oyning bitta krateri allomamiz sharafiga nomlangan.  

Antarktidadagi qaysidir orolning nomi ham “Beruniy” nomi bilan atalgan.  

Abu Rayhon Beruniy tavallud topgan sana Eronda geodeziya muhandislari 

kuni sifatida nishonlanadi.  

2009-yil iyun oyida Birlashgan Millatlar Tashikilotining Venadagi 

vakolatxonasiga Eron davlati Vena Xalqaro Markazining memorial maydonida 

joylashgan pavilonni sovg‘a qilgan. Ushbu pavilon “Olimlar paviloni” deb 

nomlangan va unda to‘rtta taniqli alloma haykallari bo‘lgan. Bular: Avitsenna, 

Zakariyo Roziy, Umar Xayyom hamda buyuk bobomiz Beruniyning ham haykali 

qad rostlagan. 

Xulosa qilib aytganda, buyuk allomamiz Beruniyning ma’naviy-ma’rifiy 

yo‘nalishdagi ilmiy merosi hamda ta’lim-tarbiya va odob-axloqga oid ta’limotlari 

yoshlar uchun ibrat va namuna ekanligi, kelajak avlodni ona Vatanga munosib 

farzand bo‘lishi, qolaversa, barkamol inson bo‘lib yetishishida, farzandlarni komil 

inson qilib tarbiyalashda butun jamiyat uchun benazir yordamchidir. 

